
ALCALDIA

B AND O INFORMATIVO

CELEBRACION DE CACHARELAS DE SAN XOAN ANO 2018

O artigo 9 da Lei 3/2007, do 9 de abril, de prevencion e defensa contra os incendios forestais de
Galicia, modificada pola Lei 7/2012, do 28 de xufio, de montes de Galicia, establece que, en
consideracion aos antecedentes e datos histéricos sobre o risco de aparicion de incendios forestais
en Galicia e sobre a incidencia das variables meteoroléxicas no comportamento do lume, a
conselleria con competencias en materia forestal definira a época de perigo alto, que condicionara a
intensidade das medidas que se vaian adoptar para a defensa do territorio de Galicia.

Consonte ao disposto no artigo 36.1 da devandita Lei, en concordancia co artigo 15.8 do Decreto
105/2006, de 22 de xufio, polo que se regulan as medidas relativas & prevencion de incendios
forestais, nas zoas agricolas, forestais e nas zoas de influencia forestal, queda prohibido, con
caracter xeral, realizar, durante a época de perigo alto de incendios (1) fogueiras para recreo ou ocio
e para a preparacion de alimentos, asi como utilizar equipamentos de queima e combustién
destinados & iluminacion ou elaboracion de alimentos e (2) a queima de matogueiras e calquera tipo
de sobrantes de explotacion, limpeza de restos ou calquera outro obxecto combustible. Porén, de
conformidade co disposto nos artigos 36. 5 e 37 da devandita Lei, o Concello podera autorizar,
excepcionalmente, o uso do fogo con motivo da celebracion de festas locais ou de arraigada
tradicion popular, como é a Festividade de San Xoéan, coas medidas de seguridade e de prevencion
de incendios forestais que a tal efecto se determinen.

A autorizacién municipal para este tipo de eventos populares resulta obrigatoria tanto se comporta
unha ocupacién especial e temporal das vias ou espazos publicos como se realiza e desenvolve en
terreos de titularidade privada, consonte ao disposto nos artigos 41 letra c) e f) da Lei 9/2013, de 19
de decembro, do Emprendemento e da competitividade econémica de Galicia), e 36.5 e 37 da Lei
3/2007 de 9 Abril, da Comunidade Auténoma de Galicia, de prevencion e defensa contra os
incendios forestais.

Por todo o exposto e de conformidade co disposto no artigo 84.1 a) da Lei 7/1985 de 2 Abril,
Reguladora das bases do Réxime Local, en concordancia co artigo 7.3 do Decreto de 17 de xufio de
1955, polo que se aproba o Regulamento de servizos das corporacions locais, emitese o presente
Bando, no que se informa, para cofiecemento publico, do réxime legal ao que quedan sometidas as
autorizacions de queimas e uso do lume durante a época de perigo alto de incendios forestais no
termo municipal de Vigo, para este ano:

1°.- Durante a época de perigo alto de incendios forestais, declarado anualmente por orde da
Conselleria do medio rural e do mar, o Concello de Vigo unicamente podera autorizar o uso do lume
nas zoas agricolas, forestais e nas zoas de influencia forestal co gallo da celebracion de festas
locais ou de arraigada tradicion popular, como é o caso da Festividade de San Xoan (noite e
madrugada dos dia 23 e 24 de xufio, respectivamente), NON PUIDENDO REALIZARSE NINGUNHA
OUTRA QUEIMA DISTINTA DAS ANTERIORES DENTRO DA ZONA URBANA DO TERMO
MUNICIPAL DE VIGO.

2°.-Todas as solicitudes que se interesen deberan presentarse cunha antelacion minima de quince
dias & celebracion do evento, co obxecto de poder analiza-lo seu contido e poder remitir a
autorizacion que, de se-lo caso fose concedida, ao distrito forestal correspondente da administracion
autondémica, cunha antelacién minima de corenta e oito horas & celebraciéon do evento.

3°.- As solicitudes que eventualmente resultasen concedidas quedaran supeditadas na sua validez e
eficacia a que o indice de risco diario de incendio forestal non sexa extremo, debendo entenderse
automaticamente revogadas as autorizaciéns emitidas con anterioridade.

4°.- As autorizacions outorgadas non eximiran, en ningin caso, das responsabilidades por danos e
prexuizos a que houber lugar no caso de que concorrese neglixencia ou imprudencia

5°.- A celebracion de Cacharelas/Sardifiada de San Xoan na via ou espazos publicos de titularidade
municipal s6 seran concedidas ao colectivos ou asociacions vecifiais e culturais debidamente
constituidos.

6°.- As persoas, organizacions e comunidades que desexen realizar unha cacharela de San Xoan
deberan presentar a solicitude correspondente no Rexistro Xeral do Concello, como data limite, o
dez de xufio, sinalando o nome, enderezo, teléfono e fotocopia do D.N.l. dos responsables da
organizacion ou comunidade. A solicitude debe ir acompafiada dun plano de situacién (solicitado na
oficina de Informacion urbanistica) do espazo onde se vai a situar a cacharela e os seus elementos
accesorios.

7°.- No caso de realizarse en terreos publicos de titularidade municipal tera de presentarse unha
POLIZA DE SEGURO DE RESPONSABILIDADE CIVIL cunha cobertura polo importe de 150.000 €
a nome do/a solicitante, achegando conxuntamente o comprobante de estar 6 corrente de pago.

8°.- Os elementos da fogueira deberan estar colocados con dous dias naturais de antelacion a sta
gueima, para que o Servizo municipal de Extincion de Incendios e Salvamento poida levar a cabo a
revision e control desta coa antelacion suficiente.

9°.- En Zonas urbanas, o volume do combustible da cacharela non excedera os catro (4) metros de
didmetro, nin dous (2) metros de altura, mentres que nas zonas rurais, o volume do combustible da
cacharela non excedera os seis (6) metros de diametro nin os tres (3) metros de altura.

10°.- A separacion entre as cacharelas, edificios, &rbores, vehiculos e mobiliario urbano sera como
minimo de 12 metros, excepto no casco urbano.

11°.- Prohibese a queima de neumaticos, plasticos, espumas de poliuretano, aceites, derivados de
hidrocarburos, fedorentos téxicos, asi como de calquera outro material ou produto contaminante ou
substancias susceptibles de desprender fumes téxicos. Asemade, coidarase de non botar ao lume
recipientes que contefian liquidos inflamables ou gases a presion (sprays), ainda que estean
baleiros.

12°.- As fogueiras non se poderan facer en lugares proximos a lifia eléctrica, inmobles, zonas
verdes ou de xardins, e naqueles &mbitos ou emprazamentos nos que poidan crearse situacions de
perigo.

13°.- No suposto de que a cacharela se faga sobre terreos de uso publico lousados, asfaltados ou
pintados, os organizadores encargaranse, pola sla conta, de protexer o pavimento cunha capa de
area de 10 cm. en toda a superficie da fogueira.

14°.- Prohibese a colocacion e exhibicién de pancartas sobre terreos de uso publico que non estean
expresamente autorizadas.

15°.- A hora limite para rematar a celebracion é as 03:30 horas da madrugada, de acordo co horario
establecido no Decreto da Xunta de Galicia, para a celebracién de festas e romarias populares.

16°.- Ao finalizar a cacharela e antes de abandonar o lugar da mesma, 0s responsables da
organizacion coidaran de que as cinzas queden totalmente apagadas, debendo retirar todos os
restos que queden unha vez rematado evento.

17°.- Os organizadores deberan cumprir co establecido na Lei 11/2010 de 17 de decembro, de
prevencién do consumo de bebidas alcohdlicas en menores de idade.

18°.- Prohibese, con caracter xeral e agas as autorizacions que con caracter excepcional puideran
ser outorgadas, a celebracion de Cacharelas de San Xoan nas praias, parques e xardins de
titularidade municipal, no ambito do Casco histérico, asi como preto de calquera elemento que
constitda o patrimonio histérico ou cultural.

19°.- O desenvolvemento de celebracion das cacharelas e sardifiadas debera axustarse ao permiso
concedido e as ordenanzas municipais que eventualmente puidesen resultar de aplicacion.

20°.- A competencia para resolver as solicitudes correspondelle ao Concelleiro Delegado de
Mobilidade e Seguridade, conforme ao réxime de delegacion de competencias atribuidas por
decreto de delegaciéon da Alcaldia Presidencia de 19 de xufio de 2015 e acordo da Xunta de

goberno local da mesma data.
AVM/mms

O ALCALDE

Abel Caballero Alvarez

